
МИНИСТЕРСТВО ЗА ТРАНСПОРТ И ВРСКИ 

Врз основа на член 39 став (9) од Законот за градење („Службен весник на Република Македонија“ бр. 130/09, 
124/10, 18/11, 36/11, 54/11, 13/12, 144/12, 25/13 и 79/13), министерот за транспорт и врски донесе 

ПРАВИЛНИК  
ЗА НАЧИНОТ И ПОСТАПКАТА ЗА ИЗДАВАЊЕ, ОБНОВУВАЊЕ, 

ОДЗЕМАЊЕ НА ОВЛАСТУВАЊА ЗА ИЗРАБОТКА НА ПРОЕКТНА 
ДОКУМЕНТАЦИЈА, ЗА РЕВИЗИЈА НА ПРОЕКТНА ДОКУМЕНТАЦИЈА, ЗА 

ИНЖЕНЕР ЗА ИЗВЕДБА И ЗА НАДЗОРЕН ИНЖЕНЕР, ФОРМАТА И 
СОДРЖИНАТА НА ОБРАЗЕЦОТ НА ОВЛАСТУВАЊАТА, КАКО И ФОРМАТА, 

СОДРЖИНАТА И НАЧИНОТ НА ВОДЕЊЕТО НА РЕГИСТАРОТ ЗА 
ИЗДАДЕНИ И ОДЗЕМЕНИ ОВЛАСТУВАЊА 

Член 1 

Со овој правилник се пропишува начинот и постапката за издавање, обновување, одземање на овластувања за 
изработка на проектна документација, за ревизија на проектна документација, за инженер за изведба и за 
надзорен инженер, формата и содржината на образецот на овластувањата, како и формата, содржината и 
начинот на водењето на регистарот за издадени и одземени овластувања. 

Член 2 

Овластувањата од член 1 на овој правилник се издаваат на лица кои учествуваат во градењето на градби од 
следните струки: архитектура, градежништво, машинство, електротехника, геотехника, градежна физика, 
сообраќајно инженерство и инженерство за животна средина. 

Член 3 

За добивање на овластување се поднесува писмено барање до Комората на овластени архитекти и овластени 
инженери (во понатамошниот текст: Комора) во кое се наведува видот на овластувањето А или Б, видот на 
дејноста за која се бара овластување за проектирање, за ревизија, за изведба или за надзор и соодветната 
струка што ја има стекнато барателот на овластувањето. 

Кон барањето се поднесуваат и доказите пропишани со Законот за градење за добивање на соодветно 
овластување. 

Член 4 

По доставување на барањето за издавање на овластување и приложените докази кон барањето, се проверува 
доставената документација и доколку истата е комплетна на баратeлот му се издава овластувањето. 

Доколку се утврди дека приложената документација кон барањето за издавање на овластување не е комплетна, 
се известува барателот во рок од три дена од денот на приемот на известувањето да ја комплетира 
документацијата. Доколку во овој рок барателот не ја комплетира документацијата барањето се одбива. 

Член 5 

Овластувањата од член 1 на овој правилник се обновуваат на писмено барање до Комората, поднесено од 
лицето на кое му било издадено, во рок од 30 дена пред истекот на рокот за важење на овластувањето. Во 
барањето се наведува овластувањето кое се бара да се обнови. 

Обновеното овластување се издава во рок од три дена од поднесувањето на барањето под истиот број под кој е 
издадено овластувањето што се обновува. 



Член 6 

Доколку настапиле условите за одземање на овластувањето утврдени во член 39 ставови (4) и (5) од Законот за 
градење, Комората покренува постапка за одземање на овластувањето на физичкото лице за што во рок од три 
дена го известува за покренување на постапката. 

Физичкото лице чие овластување е одземено, истото го враќа во Комората во рок од три дена од денот на 
доставувањето на решението за одземање на овластувањето. 

Член 7 

Образецот на овластувањето А за изработка на проектна документација на градби од прва категорија е со 
формат А-4, кој е даден во Прилог 1 и е составен дел на овој правилник. 

Образецот за овластувањето Б за изработка на проектна документација на градби од втора категорија е со 
формат А-4, кој е даден во Прилог 2 и е составен дел на овој правилник. 

Член 8 

Образецот на овластувањето А за ревизија на проектна документација за градби од прва категорија е со формат 
А-4, кој е даден во Прилог 3 и е составен дел од овој правилник. 

Образецот на овластувањето Б за ревизија на проектна документација за градби од втора категорија е со 
формат А-4, кој е даден во Прилог 4 и е составен дел на овој правилник. 

Член 9 

Образецот за овластувањето А за инженер за изведба на градби од прва категорија е со формат А-4, кој е даден 
во Прилог 5 и е составен дел на овој правилник. 

Образецот за овластувањето Б за инженер за изведба на градби од втора категорија е со формат А-4, кој е 
даден во Прилог 6 и е составен дел на овој правилник. 

Член 10 

Образецот за овластувањето А за надзорен инженер на градби од прва категорија е со формат А-4, кој е даден 
во Прилог 7 и е составен дел на овој правилник. 

Образецот за овластувањето Б за надзорен инженер на градби од втора категорија е со формат А-4, кој е даден 
во Прилог 8 и е составен дел на овој правилник. 

Член 11 

Регистарот за издадени и одземени овластувања е во форма на книга со формат А4. 

На насловната страна на регистарот е отпечатен грбот на Република Македонија и ознаката на Комората, а под 
нив текстот:  
„Регистар на издадени и одземени овластувања.“ 

Внатрешните страни на регистарот ги содржат следните рубрики:  
- реден број;  
- број и датум на барањето за издавање на овластувањето;  
- име и презиме на носителот на овластувањето;  
- соодветната струка;  
- вид на дејноста за која е издадено овластувањето;  
- тип на овластувањето А или Б;  
- датум на издавање;  
- датум на одземање;  
- број на издадено овластување;  
- број на одземено овластување;  



- рок на важење и  
- забелешка. 

Формата и содржината на регистарот е дадена во Прилог 9 кој е составен дел на овој правилник. 

Член 12 

Регистарот на издадени и одземени овластувања се води во пишана или електронска форма. 

Член 13 

Со денот на влегувањето во сила на овој правилник престанува да важи Правилникот за начинот и постапката 
за издавање, обновување и одземање на овластувањата за проектирање на градби, ревизија на проектна 
документација, инженер за изведба и надзорен инженер како и формата, содржината и начинот на водење на 
регистарот за издадени и одземени овластувања („Службен весник на Република Македонија“ бр. 24/11). 

Член 14 

Овој правилник влегува во сила наредниот ден од денот на објавувањето во „Службен весник на Република 
Македонија”. 

